VEGOTIN


Ji bo pêşketina şaristaniyekê perwerdehî jêneger e. Perwerdehî tune be, pêşketina mirovan an jî civakan jî ne gengaz e. Her civak, her gel, her çand xwedî maf e ku bi zimanê xwe perwerdehî bibîne.


Ziman, amûra herî pêşketî ya ragihandinê ye. Ji bo mirovên ku di heman civakê de dijîn,  an jî heman neteweyî ne, bikaribin ji hev û din fêm bikin, bi hev re têkiliyan deynin, pêwîstî bi zimanekî hevpar heye. Armanca mirov an jî civakê hest, raman û daxwazên xwe ragihandina hemberê xwe ye.


Bingeha zimên deng e. Ajal jî dengên jihevdufêmkirinê derdixin. Dengên ku ajal derdixin ji dengê mirovan cudatir e. Dengê heywanan; Qîrîn, Qîjîn, Wajîn, Ewtîn, Orîn, Borîn û hwd. e. Dengê ku ajal derbixin bisînor e, tenê ji zayînê çend dengên wan ê xwezayî hene ew deng jî qet nayê guherîn û nikarin tu dengên din derxînin an jî lê zêde bikin. Lê dengên mirovan bêsînor e. Li xwezayê de bêsînor û bêhejmar deng hene ku mirov dikare her dengê xwezayê  zarî an jî texlîd bike.


Belê ziman ne tenê zimanê axaftinê ye. Kesên ku dixwaze Ji bo îfadekirina hest û ramanên xwe rabigihîne hemberê xwe, riyek din ê ku xwe îfade bike jî heye, ew jî wek ziman tê pejirandin. Ji wê re jî zimanê bedenê tê gotin. Zimanê bedenê ji jest û mîmîkan pêk tê. Mirov dikare bi mîmîkên xwe jî peyameke girîng bide kesê hemberê xwe. Em dikarin bibêjin ku bi riya tevgerê; Dev, Lêv, Brû û çavan vegotineke diyarkirina hest û ramanan e. Mirov çiqas bêdeng bimîne û neaxife jî, bedena wî/wê diaxife. Her tevgereke bedenê  îşaretek an jî sînyalek e. Navenda zimanê bedenê çav in. Bê sebep nabêjin “Çav derewan nake” Rabûn, Rûniştin, Meş, Silavdayîn, Destdayîn, Nêrîn, Ken, Şehkirina por, Simbêl, Guhar, Cil û berg…û hwd. Di her tiştî de peyamek axaftinê heye.


Mirovên ker (Nebihîz) nikarin bideng biaxifin. Mirovên kor (Nebîn) jî nikarin bi zimanê bedenê biaxifin. 


Ziman, axaftina peyamdayîna bideng e. Di zimanê axaftinê de; Ziman, Guh, Hiş dişixule. Di zimanê bedenê de jî; Çav, Hiş û Beden dişuxule.

 ZIMAN Çİ YE ?   

Ziman çawa ava bûye?


Hemû zimanzan li ser vê li hev dikin ku ziman di destpêkê de bi dengan dest pê kiriye û sade bûye û dibêjin ku ziman ji dengê ba, baran, giyandar (jîndar) û kar û tevgera mirovan derketiye holê; paşê ku mirovahî bi pêş ketiye û şaristanî bi destê xwe ve anîne, zimanê wan jî bi pêş ketiye. Ew şareza li gorî bîr û baweriyên xwe, di dengên ku di zimanê kurdî de hene bi vî awayî teqlîtkirin û dengên xwezayê wisa rave dikin: kalîna mîhê, lorîna gur, heftîn (hewtîna)a se, hêrîna bizinê, nirîna şêr, hîrîna hesp, waqîna rovî, qareqara mirîşkê, qebîna kewê, xuşîna avê, vizîna bayê, gurmîna topê, teqîna tifingê, çîkîna cûcikê, çîrîna derî, kilîna meşkê, xirçîna zebeş, zimîna pê, hirîna ewran, mewîna pîsîkê û hwd. ku di kurdî de mînakên bi vî awayî pir in. Tê zanîn ku mirovan di destpêkê de nekaribûye binivîse û alfabeyek jî ji bo nivîsandinê tune bûye. Dîroka alfabe û nivîsînê nayê zanîn lê wisa tê xuyakirin ku yekem car xeta nivîsê pir sade bûye û ji wê xetê re "Xeta Wêneyî" hatiye gotin. mirovan bi xêzkirina wênayan helwesta xwe ji hev re diyar dikir. Hêdî, hêdî di nav neteweyan de xet guheriye û jê re alfabe hatiye diyarkirin û navê "Alfabeya bizmarî" lê hatiye kirin. Bûyerên şerên xwe li ser kevir û zinaran bi vê xetê kolane. Bi wî awayî ziman ava bûye.

* Wateya ziman gelek berfireh e.  Lê em dikarin kurtasî bibêjin ku; ziman bingeha 

   sedema habûna me ye.

* Ziman; Tiştên ku em dixwazin ragihînin hemberê xwe û kesên din di serî de mêjiyê 

   xwe de pêk tînin, şûn de em tînin ziman.  “bi çi tînin ziman? Di serî de em mêjiyê xwe 

   de pêk tînin bi peyv û hevokan re bi riya deng derdixînin der.”

* Ango çi tiştên ku mirov dikare an jî dixwaze hest û ramanên xwe bi kar bîne, bi ziman 

   ronî dike.

* Mirov dikare bibêje vegotina Zimên amûra hest û ramanên xwe pê dide ragihandin a 

   fêmkirin û fêrkirinê ye. 

* Em dikarin bibêjin Ziman kilîta (mifte) mêjiyê ye, ger mifte nebe mêjî miftekirî 

   dimîne, ziman bi wê mifteyê vedibe cûr bû cûr hest û ramanên xwe û peyamê xwe tîne 

   ziman, ger ku ziman xurt û rêkûpêk be, pêkanîna mirovan jî xurt û birêkûpêk dibe. 

* Ziman pergala lihevkirinê ye.

* Ziman xwe nasandin e.

*Bi kurtasî wateya ziman ji hev û din fêmkirin e.

* Ziman amûrê têkilî û danûstandina navbera mirovan ya bingehîn e.

* Ziman kesayetî û nasnameya mirovan e.

* Di pêvajoya dîrokê de wekî afirandina nivîsê,dîtina agir,bûyerên pêşxistina 

   mirovahiyê de cihên girîng digirin.

* Ziman, bi ramanê bi pêş ketiye. Raman hewcedariya bi zimanê re heye. Bi pêşketina 

   zimanê re jî ziman bi pêş ketiye, di her warî d

